
ᓇᓗᓇᐃᔭᐅᑎᑦ
ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ (ᐸᕐᓇᐅᑏᑦ) ᐊᑖᓃᑦᑐᑦ ᐊᑐᐊᕈᑎᐅᓪᓗᑎᑦ ᑎᑎᕋᖅᓯᒪᔪᑦ ᐊᒃᑐᖅᑕᐅᔪᓂᒃ 
ᖃᐅᔨᓴᖅᑎᒃᑯᑦ ᑲᓇᑕᒥ (ᑎᒥᐅᔪᑦ) ᑕᑯᓐᓇᖅᑐᑦ ᓴᐃᒻᒪᖃᑎᒌᒃᑲᓐᓂᕋᓱᐊᕐᓂᕐᒥᑦ ᓄᓇᖃᖅᑳᖅᓯᒪᔪᓂᒃ. ᐸᕐᓇᐅᑎᑦ 
ᐊᓯᔾᔨᖅᑕᐃᓐᓇᖅᑐᖅ ᓄᑕᔾᔨᖅᑕᐅᒃᐸᒃᑐᓂ ᓯᕗᒧᐊᒃᐸᓪᓕᐊᖏᓐᓇᕐᓂᑦᑎᓐᓂ ᐱᓕᕆᖃᑎᖃᕐᓗᑕ ᓄᓇᖃᖅᑳᖅᓯᒪᔪᓂᒃ 
ᑕᐃᒪᐃᑦᑑᖃᑦᑕᕐᓂᐊᖅᑐᑦ ᐊᓯᖏᓐᓂᓪᓗ ᐱᓕᕆᖃᑎᖃᕐᓗᑕ. ᑕᒪᒃᑯᐊ ᐊᔾᔨᒌᙱᑦᑐᑦ ᒪᓕᒐᐃᑦ, ᓲᕐᓗ 
ᓄᓇᖃᖅᑳᖅᓯᒪᔪᓂᒃ, ᑲᑐᔾᔨᖃᑎᒌᑦ, ᐱᓕᕆᖃᑕᐅᔪᑦ, ᐱᖃᑕᐅᖏᓐᓇᖅᑑᓗᑎᐅᔾᔮᖏᑦᑐᑦ, ᐊᒻᒪᓗ, ᐃᖏᕐᕋᑎᓪᓗᒋᑦ, 
ᓇᓗᓇᐃᔭᖅᑕᐅᕙᓪᓕᐊᖏᓐᓇᕐᓂᐊᖅᑐᑦ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ, ᑕᐃᒪᐃᒋᐊᖃᖅᐸᑕ.. 

ᐃᓗᓕᖏᑦ
ᐃᓕᓴᕆᓪᓗᒋᑦ ᐊᓯᔾᔩᓇᓱᐊᖅᓯᒪᔪᑦ, ᓱᓕ ᑕᐃᒪᐃᒻᒪᑦ, ᐱᖅᑯᓯᑦᑎᓐᓂ, ᑲᑎᒪᔨᐅᔪᓂᒃ, ᐃᓄᖕᓂᑦ, ᐱᕙᓪᓕᐊᒐᓱᐊᕐᓂᖏᓐᓂᓪᓗ 
ᓄᓇᖃᖅᑳᖅᓯᒪᔪᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᓚᒋᔭᐅᓕᓚᐅᖅᑐᑦ ᓴᐃᒻᒪᖃᑎᒌᖕᓇᓱᐊᕐᓂᕐᒥᑦ ᐊᓪᓚᓂᒃ, ᐃᓄᖕᓂᑦ 
ᐊᓪᓚᖓᔪᓂᓪᓗ. ᑎᒥᐅᔪᑦ, ᑐᑭᖃᖅᑐᖅ ᐃᓕᓴᖅᓯᓂᖏᓐᓂ ᓱᓕᔪᓂᒃ ᑲᓇᑕᒥ ᐊᓯᔾᔩᓇᓱᖃᑦᑕᖅᓯᒪᓂᖏᓐᓂ ᐊᒻᒪᓗ 
ᐊᑯᓂᐊᓗᒃ ᐊᒃᑐᐃᓯᒪᓪᓗᓂ, ᑕᒪᑯᐊ ᐲᔭᖅᑕᐅᕙᓪᓕᐊᒍᒪᖕᒪᑕ ᐱᖁᔭᑦᑎᒍᑦ, ᐊᐅᓚᓂᑦᑎᒍᑦ, ᐃᓱᒪᓂᑦᑎᓂᓪᓗ. 
ᐅᖃᖃᑎᒌᒃᖢᑕ ᓴᐃᒻᒪᖃᑎᒌᖕᓂᕐᒥᑦ ᐅᖓᑖᓄᒃᑲᓂᕐᒪᕆᒃ, ᖃᐅᑕᒫᑦ ᐊᑐᖃᑦᑕᕆᐊᕋᑦᑎᒍᑦ ᐃᖅᑲᓇᐃᔭᕐᓂᑎᓐᓂ. ᑖᓐᓇ 
ᐱᔭᕆᐊᓕᒃ ᐃᓕᑦᑎᕙᓪᓕᐊᓂᕐᒥᒃ, ᐱᓕᕆᓇᓱᒡᓗᑕ, ᐃᓕᖅᑯᓯᓕᕆᓂᕐᒥᒃ, ᐃᓅᖃᑎᒌᖕᓂᕐᒥᑦ, ᐱᒋᐊᕐᓗᓂ ᖁᑦᑎᖕᓂᖅᓴᒥ 
ᓯᕗᓕᖅᓯᓂᕐᒥᒃ ᖃᐅᔨᑦᑎᐊᕐᓂᕐᓗ ᓇᐅᒃᑯᑐᐃᓐᓇᖅ ᐱᓕᕆᕝᕕᖕᓂ ᑲᑐᔾᔨᖃᑎᒌᒥ.

ᓱᓕᔪᑦ ᓴᐃᒻᒪᖃᑎᒌᖕᓂᕐᒧᓪᓗ ᑭᓪᓕᓯᓂᐊᖅᑏᑦ, ᓇᓗᓇᐃᒃᑯᑎᓕᐊᖑᓯᒪᔪᓃᑦᑐᑦ 2015−ᒥᑦ ᐅᓐᓂᒃᑳᕐᓂᑦ, 
ᐅᒃᐱᕆᔭᐅᓂᖏᑦ ᓱᓕᔪᑦ, ᓴᐃᒻᒪᖃᑎᒌᖕᓂᕐᓗ ᓯᕗᓂᑦᑎᓐᓄᑦ, ᐱᓕᕆᐊᒃᓴᐅᔪᖅ ᓴᐃᒻᒪᖃᑎᒌᖕᓂᕐᒧᑦ ᑲᔪᓰᓐᓇᕐᓂᐊᕐᒪᑦ 
ᐋᖅᑭᒃᓱᐃᓗᑎᑦ ᑲᒪᐃᓐᓇᕐᓗᑎᑦ ᐱᓕᕆᖃᑎᒌᑦᑎᐊᕐᓗᑎᒡᓗ. ᑭᓪᓕᓯᓂᐊᖅᑏᑦ ᐊᔭᐅᖅᑐᐃᑲᓐᓂᕐᒪᑕ ᖃᓄᖅ 
ᑲᑐᔾᔨᖃᑎᒌᑦ ᓯᓚᕐᔪᐊᒥ ᓇᓗᓇᐃᖅᓯᓯᒪᓂᖏᑦ ᐱᔪᓐᓇᐅᑎᖏᑦᑕ ᓄᓇᖃᖅᑳᖅᓯᒪᔪᑦ   (UN ᓇᓗᓇᐃᖅᑕᐅᓯᒪᔪᑦ) 
ᐊᑐᐃᓇᖃᖅᑎᑦᑎᑦᑎᐊᕐᒪᑕ ᐱᔭᕆᐊᓕᖕᓂᑦ ᒪᓕᒐᕐᓂᑦ, ᐃᓕᖅᑯᓯᐅᒋᐊᓕᖕᓂᒃ ᐊᑐᐊᕆᐊᓕᖕᓂᓪᓗ ᓴᐃᒻᒪᖃᑎᒌᓐᓂᕐᒧᑦ 
ᑕᑯᒥᓇᕐᓂᖅᓴᐅᖁᓪᓗᒋᑦ 2000−ᖏᓐᓃᑦᑐᑦ ᐊᕐᕌᒍᐃᑦ ᑲᓇᑕᒥ. ᑎᒥᐅᔪᑦ ᐱᓕᕆᓂᐊᖅᑐᑦ ᐱᓕᕆᖃᑎᖃᑦᑎᐊᕐᓗᑎᑦ 
ᑕᒪᒃᑯᓂᖓ ᑐᕌᒐᓕᖕᓂ ᐱᔪᒪᔪᓂᒃ ᐊᒻᒪᓗ ᓯᓚᕐᔪᐊᒥ ᑲᑐᔾᔨᖃᑎᒌᑦ ᓇᓗᓇᐃᖅᓯᓯᒪᓂᖏᓐᓂ, ᑕᒪᒃᑯᐊ ᐱᔪᓐᓇᐅᑎᖏᑦ 
ᓄᓇᖃᖅᑳᖅᓯᒪᔪᑦ ᒪᓕᒃᑕᐅᑦᑎᐊᖁᓪᓗᒋᑦ ᒐᕙᒪᑐᖃᒃᑯᓐᓂ ᐊᒃᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᓂᒃ.

ᑎᒥᐅᔪᑦ ᓱᓕᔪᓂᒃ ᓴᐃᒻᒪᖃᑎᒌᖕᓂᒧᓪᓗ ᐃᖏᕐᕋᓂᑦ ᐃᓚᖃᕐᒥᔪᑦ ᐱᒋᐊᕈᑎᑕᖃᖅᑎᓪᓗᒍ ᐊᔾᔨᐅᖏᑦᑐᓂᒃ 
ᐃᑲᔪᖅᑐᐃᔪᓂᒃ ᑲᓇᑕᐅᑉ ᒐᕙᒪᒃᑯᓐᓂ ᐱᓕᕆᓂᐊᕐᓂᖏᓐᓂ ᓄᑖᕈᖅᑎᑦᑎᓇᓱᐊᕐᓂᕐᒥᑦ ᑲᓇᑕᒥ ᑲᓇᑕᒧᑦ, 
ᒐᕙᒪᒥ ᒐᕙᒪᒧᑦ, ᒐᕙᒪᑐᖃᒃᑯᓂᓪᓗ. ᑎᒥᐅᔪᑦ ᐃᑲᔫᓯᖃᐃᓐᓇᕐᓂᐊᕐᒪᑕ ᐊᕐᕌᒍᒐᓴᕐᓄᑦ ᐱᓕᕆᖃᑎᖃᕐᓗᑎᑦ 
ᓄᓇᖃᖅᑳᖅᑐᕕᓂᕐᓂᑦ, ᐊᐅᓚᑦᑎᓂᖏᓐᓂ, ᐱᖁᔭᓕᐅᖅᐸᓪᓕᐊᓂᕐᒥᑦ, ᑮᓇᐅᔭᓯᐅᕐᓂᕐᒥᑦ, ᐅᓪᓗᒥᓕᓴᐅᓂᖅᓴᓂᒃ 
ᐊᖏᕈᑎᒃᓴᓂᒃ ᐊᐃᕙᔾᔪᑎᖃᕐᓗᑎᑦ, ᐊᒻᒪᓗ ᐱᐅᓯᕚᓪᓕᖅᑎᑦᑏᓐᓇᕋᓱᐊᕐᓗᑎᑦ ᐱᓕᕆᖃᑎᖃᕐᓂᖏᓐᓂ ᒐᕙᒪᑐᖃᒃᑯᓐᓂ. 
ᑐᑭᓯᐅᒪᑎᒌᒃᑎᐊᓂᖅᓴᐅᓗᑎᑦ ᐊᒃᑐᐃᓂᖏᓐᓂ ᐊᖏᔫᑎᓂᒃ ᐱᓕᕆᐊᒃᓴᓄᒃ ᖃᓄᕐᓗ ᑲᒪᒋᔭᕆᐊᖃᕐᒪᖔᑕ 
ᐊᒃᑐᐃᓂᖃᖅᑐᑦ. ᐊᑐᓕᖅᑎᑦᑎᓂᖏᓐᓂ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᓂᒃ ᐊᒥᓱᓂᑦ ᐊᒃᓱᕉᑎᑕᖃᕐᓂᐊᕐᒪᑕ, 
ᓴᖅᑭᒃᐸᓪᓕᐊᑐᐃᓐᓇᕐᓂᐊᕐᒪᑕ ᑕᐃᒪᐃᑦᑑᖃᑎᕕᓃᓲᑦ ᐱᖃᑕᐅᖃᑦᑕᕐᓗᑎᑦ ᒪᓕᒐᓕᐅᕐᕕᖕᒥ ᐱᖁᔭᓕᐅᕐᓂᖏᓐᓂ 
ᐊᖏᔫᑎᓂᒃ ᐱᓕᕆᐊᓂᒃ ᑲᓇᑕᒥ ᑕᐃᒪᓕ ᑐᑭᖃᖅᐳᖅ ᐊᒻᒪᓗ ᐱᒋᐊᕈᑎᑦᑎᐊᕙᐅᕗᑦ ᑲᔪᓯᑎᑦᑎᓇᓱᐊᕐᓗᓂ 
ᓴᐃᒻᒪᖃᑎᒌᖕᓂᕐᒥᑦ ᑐᕌᒐᖏᓐᓂ.

https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf


 

5 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ

ᑕᑯᓐᓇᖅᑕᐅᔪᑦ
ᑎᒥᐅᔫᑉ ᑕᑯᓐᓇᖅᑕᖏᑦ ᐊᐅᓚᔾᔪᑎᖃᕐᓂᐊᖅᑐᑦ ᑎᓴᒪᐅᓕᖅᑲᖓᔪᓂᒃ ᐊᖅᑯᑎᐅᓂᐊᖅᑐᓂᒃ ᑭᒡᒐᑐᖅᑕᐅᓗᑎᑦ ᑎᒥᐅᔫᑉ 
ᓯᕗᓪᓕᖅᐸᐅᑎᒋᐊᓕᖏᓐᓄᑦ ᓯᕗᕙᕆᐊᒃᑲᓂᕐᓗᒋᑦ ᓱᓕᔪᑦ ᓴᐃᒻᒪᖃᑎᒌᖕᓂᕐᒧᑦ: ᐃᓂᓪᓚᑦᑎᐊᕐᓗᒋᑦ ᑐᑭᖃᖅᑎᕆᐊᕐᓗᒋᓪᓗ 
ᐱᓕᕆᖃᑎᒌᖕᓂᐅᔪᑦ, ᐃᒃᐱᒋᔭᖃᑦᑎᐊᕐᓂᖅ ᐊᐅᓚᔾᔪᑎᓂᒃ ᖃᐅᔨᒪᓂᐅᔪᓂᓪᓗ, ᓯᕗᓕᖅᑎᖃᕐᓂᖅᓴᐅᓗᑎᑦ ᓄᓇᖃᖅᑳᖅᑐᕕᓂᕐᓂᑦ 
ᐊᒃᑐᐃᓂᖃᑦᑎᐊᕐᓗᑎᑦ ᖃᐅᔨᓴᖅᑕᐅᓂᖏᓐᓂ, ᐊᒻᒪᓗ ᐃᓕᓐᓂᐊᖅᑎᑦᑎᑲᓐᓂᕐᓂᖅ, ᐅᔾᔨᕈᓱᒃᐹᓪᓕᖅᑎᑦᑎᑲᓐᓂᕐᓂᖅ 
ᐃᓚᓕᐅᔾᔨᓂᕐᓗ. 

ᐊᑐᓂ ᐊᖅᑯᑎᐅᔪᑦ ᑲᔪᓯᑎᑕᐅᑦᑎᐊᕐᓗᑎᑦ ᓇᓗᓇᐃᔭᖅᓯᒪᑦᑎᐊᕐᓗᑎᓪᓗ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑐᑭᓯᔭᕐᓂᑦᑎᐊᕐᓗᑎᑦ 
ᑎᒥᐅᔫᑉ ᑕᑎᒋᔭᐅᔪᓐᓇᕐᓂᖏᓐᓂ ᓄᓇᖃᖅᑳᖅᑐᕕᓃᑦ ᐱᓕᕆᖃᑎᑦᑎᓐᓄᑦ. ᐱᓕᕆᓂᐊᕐᓗᑎᑦ ᐊᑯᓂ ᐃᓕᓐᓂᐊᖏᓐᓇᕐᓗᑎᑦ 
ᑐᓴᕐᕕᐅᖃᑦᑕᕐᓗᑎᒡᓗ ᓄᓇᖃᖅᑳᖅᓯᒪᔪᓂᒃ.  

ᐸᕐᓇᐅᑎ ᐃᑲᔪᖅᑐᐃᒐᖅᑐᑦ ᑎᒥᐅᔫᑉ ᐱᓕᕆᐊᖏᓐᓂ ᒪᓕᑦᑎᐊᕐᓗᑎᑦ ᑐᕌᒐᖏᓐᓂ ᐊᒻᒪᓗ ᐱᔪᒪᔭᐅᔪᓂᒃ ᑲᑐᔾᔨᔨᓄᑦ ᓯᓚᕐᔪᐊᒥ 
ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ ᐅᑯᓂᖓ ᐊᑐᐊᖓᕐᓂᑦ ᒪᓕᒐᕐᓂᑦ:

 � ᐃᒃᐱᖑᓱᑦᑎᐊᕐᓂᖅ, ᐅᖃᐅᓯᒃᑯᑦ ᐱᒋᐊᕐᓂᑯᓪᓗ, ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓕᓴᕆᔭᐅᓯᒪᓂᖏᓐᓂ 
ᓇᓗᓇᐃᖅᑕᐅᓯᒪᓂᖏᓐᓂᓪᓗ ᒪᓕᒐᕐᓂᑦ 35−ᒥᑦ ᒪᓕᒐᕐᔪᐊᕐᓂᑦ ᐱᖁᔭᖏᓐᓂ, 1982−ᒥ, ᐱᓂᐊᕐᓂᕆᓯᒪᔭᖏᓐᓂ 
ᒪᓕᑦᑎᐊᖅᓯᒪᓪᓗᑎᑦ ᒐᕙᒪᑐᖃᒃᑯᑦ

 � ᑮᓇᐅᔭᖅᑎᒍᑦ ᐃᑲᔪᕐᓗᑎᑦ ᐊᓯᖏᑎᒍᓪᓗ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔪᓂᒃ ᐱᖃᑕᐅᑦᑎᐊᕈᓐᓇᖁᓪᓗᒋᑦ 
ᑐᑭᖃᑦᑎᐊᖅᑐᓂᓪᓗ

 � ᐊᑐᕐᓗᑎᑦ ᐊᔾᔨᐅᖏᑦᑐᓂᒃ ᐱᓕᕆᖃᑎᓕᒫᖏᓐᓂ ᓄᓇᖃᖅᑳᖅᑐᓕᒪᓂᒃ

ᐊᑯᓂᒧᑦ ᑐᕌᒐᐃᑦ ᐸᕐᓇᐅᑎᓂᒃ ᐊᑐᓕᖅᑎᑕᐅᒋᐊᓕᑦ ᐃᒪᐃᑦᑐᓪᓗᑎᑦ:

 � ᐊᒃᑐᐃᓂᖃᕐᓂᕐᒧᑦ ᖃᐅᔨᓴᐅᑎᒥᒃ ᐊᑐᐃᓐᓇᐅᑦᑎᐊᖁᓗᒋᑦ, ᓯᕗᕙᕐᓗᑎᑦ ᑐᓴᐅᒪᖃᑕᐅᑎᑦᑎᐊᕐᓗᑎᓪᓗ 
ᐊᖏᕈᑎᓃᓪᓗᑎᒃ, ᓄᓇᓕᖕᓂ ᑕᐃᒪᐃᑦᑐᖃᕈᒪᓐᓂᖅᑲᑦ

 � ᐊᐳᖅᑕᕈᑕᐅᕙᒃᑐᑦ ᒥᑭᓪᓕᕚᓪᓕᕐᓗᒋᑦ ᓄᓇᖃᖅᑳᖅᑐᑦ ᐱᖃᑕᐅᔪᒪᓂᖏ ᐊᒃᑐᐃᓂᕐᒧᑦ ᖃᐅᔨᓴᕐᓂᕐᒥᑦ

 � ᐱᐅᓯᕚᓪᓕᕐᓗᒋᑦ ᐅᒃᐱᕆᖃᑦᑕᐅᑎᓂᖏᑦ ᐊᔾᔨᒌᔾᔫᒥᓗᑎᒡᓗ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐃᓱᒪᒋᔭᐅᖕᒪᖔᑕ, 
ᐸᖅᑭᔭᐅᒻᒪᖔᑕ, ᑲᒪᒋᔭᑦᑎᐊᕐᒪᖔᑕ ᐊᒃᑐᐃᓂᖃᕐᓂᕐᒧᑦ ᖃᐅᓴᕐᓂᕐᒥᑦ

 � ᐊᐳᖅᑕᕈᑎᖃᓗᐊᕈᓐᓃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐃᖅᑲᓇᐃᔭᖅᑎᑖᖅᑎᑦᑎᓂᕐᒥᑦ ᐱᓯᒪᐃᓐᓇᕐᓗᒋᓗ ᑎᒥᐅᔪᓂᒃ, 
ᒪᑯᐊᓗ ᐊᒥᓱᕈᒃᑲᓐᓂᕋᓱᐊᕐᓗᒋᑦ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖅᑏᑦ

 � ᐱᐅᓯᕚᓪᓕᑲᓐᓂᕐᓗᒋᑦ ᐃᓕᓐᓂᐊᕈᑎᒃᓴᐃᑦ, ᐱᓕᒻᒪᒍᓐᓇᕐᓂᖏᑦ, ᐅᔾᔨᕈᓱᒃᐹᓪᓕᑲᓐᓂᕈᓐᓇᕐᓂᖏᓐᓂᓪᓗ ᑎᒥᐅᔪᒥᑦ 
ᐃᖅᑲᓇᐃᔭᖅᑎᓕᒫᓄᑦ ᐃᒃᐱᒋᔭᐅᑦᑎᐊᖁᓪᓗᒋᑦ ᐱᓕᕆᖃᑎᒌᑦᑎᐊᕈᓐᓇᕐᓗᑎᑦ ᓄᓇᖃᖅᑳᖅᓯᒪᔪᓂᒃ 



 

6 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ

ᑎᓴᒪᐃᑦ ᐊᖅᑯᑕᐅᔪᑦ
ᑲᔪᓯᑎᑦᑎᓂᖅ ᑐᑭᖃᑦᑎᐊᖅᑐᓂᒃ ᐃᓅᖃᑎᒌᖕᓂᕐᓂᒃ
ᑎᒥᐅᔪᑦ ᐱᓕᕆᖃᑎᖃᕐᓂᖏᑦ ᓄᓇᖃᖅᑳᖅᓯᒪᔪᓂᒃ ᒪᓕᒋᐊᓖᑦ ᐃᓕᓴᕆᔭᐅᓯᒪᓂᖏᓐᓂ ᓄᓇᖃᖅᑳᖅᓯᒪᔪᑦ ᐊᖏᕐᕋᕆᔭᖏᓐᓂ 
ᐊᐅᓚᑕᐅᒍᓐᓇᕐᓂᖏᓐᓂᓪᓗ ᓄᓇᓂᑦ ᓯᕗᓂᖓᓐᓂ ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᙱᓐᓂᖏᓐᓂ ᑎᒍᒥᐊᕋᓱᖕᓂᖏᓐᓂ, 
ᐊᒻᒪᓗ ᐱᓯᒪᔭᐅᑦᑎᐊᕐᓗᑎᑦ ᐱᖅᑯᓯᑎᒍᑦ ᐊᑐᖅᑕᐅᖃᑦᑕᖅᑐᓂᒃ ᐅᑭᐅᖅᑕᖅᑐᒥ. ᑎᒥᐅᔪᖅ, ᓄᓇᖃᖅᑳᖅᑐᕕᓂᕐᓂᑦ 
ᐊᔾᔨᐅᖏᑦᑐᓂᒃ ᐱᓕᕆᖃᑎᖃᑦᑎᐊᕐᓗᑎᑦ, ᒪᓕᒐᖅᑎᒍᓪᓗ ᐸᖅᑭᔭᐅᓗᑎᑦ ᐱᔪᒪᖏᓐᓂ, ᓄᓇᖏᓐᓂ, ᐱᓕᕆᖃᑎᖃᕐᓂᖏᓐᓂ 
ᐅᖓᑖᓅᖓᖕᒪᕆᓪᓗᑎᑦ ᑭᒃᑯᑐᐃᓐᓇᕐᓂᑦ ᐱᖃᑕᐅᓂᐊᖅᑐᓂᒃ ᑕᐃᒪᐃᑎᑕᐅᓗᑎᑦ. 

ᑲᒪᔅᓴᐃᓐᓇᕆᐊᓕᓪᓚᕇᑦ ᑎᒥᐅᔪᑦ ᐱᓕᕆᐊᒃᓴᖏᓐᓂ ᐊᒻᒪᓗ ᓴᐃᒻᒪᖃᑎᒌᖕᓂᕐᒥᑦ ᓴᖅᑮᓗᑎᑦ ᐱᓕᕆᖃᑎᒋᑦᑎᐊᑲᓐᓂᕐᓗᑎᒍᓪᓗ 
ᓄᓇᖃᖅᑳᖅᓯᒪᔪᑦ. ᐱᓕᕆᖃᑎᒌᑦᑎᐊᕋᓱᐊᕐᓗᑎᒃ ᐃᓗᐊᓂ ᓯᓚᑖᓂᓗ ᐊᔾᔨᐅᖏᑦᑐᓂᒃ ᖃᐅᔨᓴᕆᐊᓕᖕᓂᒃ, ᒪᑯᓂᖓᓗ 
ᐱᕙᓪᓕᐊᑎᑦᑎᓗᑎᒃ ᒪᓕᒐᐅᒐᔭᖅᑐᓂᒃ, ᐊᑐᒐᕐᓂᑦ ᐊᒻᒪᓗ ᐱᖁᔭᕐᓂᑦ ᐸᕐᓇᐅᑎᖃᕐᓗᑎᑦ. ᑕᐃᒫᒃ ᑐᑭᖃᕋᔭᖅᑐᑦ, 
ᑭᒡᒐᖅᑐᖅᑕᐅᓗᑎᒃ ᒐᕙᒪᑐᖃᒃᑯᑦ, ᑲᒪᑦᑎᐊᕐᓗᑎᒡᓗ, ᓱᓕᑦᑎᐊᕐᓗᑎᒡᓗ, ᐱᔪᒪᑦᑎᐊᕐᓗᑎᒡᓗ ᑕᐃᒪᐃᓪᓗᐊᑎᑦᑎᓗᑎᒡᓗ. 

ᐱᓕᕆᐊᖑᓪᓚᕆᒍᒪᔪᑦ:
 � ᐊᑐᓕᖅᑎᑦᑎᕙᓪᓕᐊᓇᓱᐊᕐᓗᑎᑦ ᐅᖃᐅᔾᔨᒋᐊᕆᔭᕆᐊᖃᕐᓂᖏᓐᓂ ᓄᓇᖃᖅᑳᖅᓯᒪᔪᓂᒃ ᐅᖃᐅᔾᔨᒋᐊᖅᑎᓂᒃ 

ᑲᑎᒪᔨᕋᓛᓂᒃ  

 � ᒪᑭᒃᐸᓪᓕᐊᓗᑎᑦ ᐱᓕᕆᖃᑎᖃᖅᐸᓪᓕᐊᓗᑎᒡᓗ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᖃᑎᒌᖕᓂᒃ ᖃᐅᔨᒪᔭᖏᓐᓂ 
ᐅᓂᒃᑳᖃᖃᑦᑕᕐᓗᑎᑦ ᑐᓴᐅᒪᑎᑎᓗᑎᓪᓗ ᑭᓱᑐᐃᓐᓇᕐᓂᑦ ᓯᕗᓪᓕᖅᐸᐅᑎᒋᐊᓕᖕᓂᓪᓗ

 � ᒪᑭᑉᐸᓪᓕᐊᓗᑎᑦ ᐱᓕᕆᖃᑎᖃᖅᐸᓪᓕᐊᓗᑎᓪᓗ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᓐᓂ, ᓯᓚᑖᓃᓐᖔᖅᑐᓂᒃ 
ᖃᐅᔨᓴᕐᓂᒥᑦ ᐱᕙᓪᓕᐊᒍᓐᓇᕐᓗᑎᑦ

 � ᐊᖏᖅᔪᖅᑲᐅᑎᓂᒃ ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᕐᓗᑎᑦ ᐊᑐᓂ ᐊᕕᒃᑐᖅᓯᒪᔪᓂᒃ ᐊᑯᓂᒧᑦ 
ᐱᓕᕆᖃᑎᖃᕈᓐᓇᖁᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᐃᑲᔪᖅᑐᐃᓗᑎᑦ ᐱᓕᕆᐊᖑᕙᒃᑐᓂᒃ ᑐᕌᒐᖃᖅᑐᓂᒃ 
ᐱᓕᕆᐊᑐᐃᓐᓇᕐᓂᓪᓗ ᑐᕌᖓᓪᓗᐊᙱᑦᑐᓂᑦ ᑭᓱᓄᑦ

 � ᓂᓪᓕᐊᒍᓐᓇᕐᓗᑎᑦ ᓄᓇᓕᐸᐅᔭᓐᓂᑦ ᓯᓚᑖᓂᓗ ᓇᓗᓇᐃᖅᑕᐅᓯᒪᔪᑦ ᐊᓪᓚᓄᑦ ᓄᓇᖏᓐᓂ ᑐᓴᖅᑕᐅᖃᑦᑕᕐᓗᑎᑦ 
ᐊᒻᒪᓗ ᐃᓱᒪᒋᔭᐅᔪᓐᓇᕐᓗᑎᑦ ᑎᒥᐅᔪᑦ ᐱᓕᕆᐊᖏᓐᓂ

 � ᓇᓗᓇᐃᔭᕈᑎᒃᓴᓂᒃ ᓴᖅᑮᓗᑎᑦ ᐊᐳᖅᑕᕈᑕᐅᕙᒃᑐᓂᓪᓗ ᐱᑕᖃᙱᓂᖅᓴᐅᑎᑦᑎᓇᓱᐊᕐᓗᑎᑦ ᐱᖃᑕᐅᕙᒃᑐᓂᒃ 
ᐊᒃᑐᖅᑕᐅᓂᐊᕐᓂᕐᒧᑦ ᖃᐅᔨᓴᐅᑎᓂᒃ ᓄᓇᖃᖅᑳᖅᓯᒪᔪᑦ ᐃᓐᓇᖏᓐᓄᑦ, ᐃᓅᓱᒃᑐᖏᓐᓄᑦ, ᓱᕈᓯᖏᓐᓄᑦ, ᐊᕐᓇᓄᑦ, 
ᐊᖑᑎᓄᑦ ᐃᒻᒥᒃᑯᓪᓗ ᑎᒥᒥᑎᒍᑦ ᐊᔪᕈᑎᓕᖕᓄᑦ, ᐊᕐᓇᐃᓪᓗ ᐊᖑᑏᓪᓗ ᑕᐃᒪᐃᑦᑑᖃᑎᖏᓐᓂᓲᕐᓂᑦ

 � ᐱᓕᕆᖃᑎᖃᕐᓗᑎᑦ ᐊᓯᖏᓐᓂ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᕕᖏᓐᓂ, ᑲᓇᑕᒥ ᐊᕕᒃᑐᖅᓯᒪᔪᓂᒃ ᒐᕙᒪᐅᔪᓂᒃ 
ᐃᓅᓯᓕᒫᕐᓗ ᒪᓕᒐᓕᐅᖅᐸᒃᑐᓂᒃ ᐋᖅᑭᑦᑕᐅᓇᓱᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᑦ ᐊᒃᑐᖅᑕᐅᓂᖏᑦ 
ᖃᐅᔨᓴᐅᑎᓂᒃ ᐋᖅᑭᑦᑕᐅᔪᓐᓇᖏᑦᑐᓂᑦ ᐊᓯᖏᓐᓄ ᐱᓕᕆᐊᓄᑦ ᐅᕝᕙᓘᓐᓃᑦ ᐃᓚᖏᓐᓄᑦ

 � ᑲᒪᓇᓱᐊᕐᓗᑎᑦ ᐱᓕᕆᖃᑎᖃᕋᓱᐊᕐᓗᑎᓪᓗ ᐅᓪᓗᒥᐅᔪᖅ ᒪᓕᒐᐅᔪᓂᒃ ᑲᓇᑕᒥ ᒪᓕᒃᑐᓂᑦ ᐊᑐᓂ ᐊᔾᔨᐅᖏᑦᑐᓂᒃ 
ᐱᓕᕆᖃᑎᖃᕐᓂᖏᓐᓂ ᒐᕙᒪᑐᖃᒃᑯᓐᓂ ᐊᒻᒪᓗ ᐃᒃᐱᒋᑦᑎᐊᕐᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ ᐱᔪᒪᓂᖏᑦ, ᑐᕌᖓᔪᓂᒃ 
“ᐊᐅᓚᑦᑎᓇᓱᐊᕐᓂᕐᒧᑦ” ᓇᖕᒥᓂᖅ ᐱᓇᓱᐊᕐᓗᑎᑦ

 � ᐸᕐᓇᐅᑎᓕᐅᕐᓗᑎᑦ ᑐᑭᖃᕐᔫᒥᔪᓂᒃ ᐱᓕᕆᖃᑎᖃᕈᓐᓇᕐᓗᑎᑦ, ᐊᒻᒪᓗ ᐱᖃᑕᐅᔪᓐᓇᕐᓗᑎᑦ, ᓄᓇᖃᖅᑳᖅᓯᒪᔪᓂᒃ 
ᐊᑐᐊᒐᓕᐅᕐᓂᖏᓐᓂ, ᐱᖁᔭᕐᓂᑦ ᐊᑐᐊᖅᓯᔾᔪᑎᒃᓴᓂᒃ ᐸᕐᓇᐅᑎᓂᒃ

https://www.canada.ca/en/impact-assessment-agency/advisory/advisory-groups/indigenous-advisory-committee.html
https://www.canada.ca/en/impact-assessment-agency/advisory/advisory-groups/indigenous-advisory-committee.html


 

7 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ

ᐃᒃᐱᒍᓱᑦᑎᐊᕐᓂᖅ ᐊᐅᓚᑦᑎᓂᕐᒧᑦ ᖃᐅᔨᒪᓂᕐᒧᓪᓗ ᐊᑐᖅᑕᐅᕙᒃᑐᓂᒃ
ᓄᓇᖃᖅᑳᖅᓯᒪᔪᑦ ᐊᑯᓂᐊᓗᒃ ᓇᖕᒥᓂᖅ ᐊᐅᓚᔾᔪᑎᓂᑦ ᐱᑕᖃᖅᓯᒪᔪᑦ ᐱᔭᕆᐊᑐᐃᓐᓇᖅᖢᑎᒡᓗ, ᐊᖏᔪᐊᓘᓪᓗᑎᓪᓗ, 
ᐃᑎᔪᐊᓗᓐᓃᙶᖅᑐᑎᓪᓗ ᐅᑭᐅᖅᑕᖅᑐᒥ. ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᒪᓕᒐᐃᓪᓗ ᐃᓱᒪᒋᔭᐅᔪᓐᓇᖅᑐᑦ 
ᐱᖁᔭᕐᔪᐊᖑᓗᑎᑦ ᐊᓯᐊᓂᙶᖅᓯᒪᔪᒃ ᒐᕙᒪᒃᑯᓐᓂ ᖁᕝᕙᓯᓐᓂᖅᓴᓂᑦ. ᐊᓯᔾᔩᓇᓱᐊᕐᓂᕐᒥᑦ ᐱᖁᔭᖏᑦ ᓲᕐᓗ ᐊᓪᓚᐃᑦ 
ᐱᖁᔭᖏᑦ ᐲᖅᑕᐅᒋᐊᓕᑦ ᐊᐅᓚᑦᑎᔾᔪᑏᑦ ᐋᖅᑮᖔᓗᑎᑦ ᐱᖅᑯᓯᖏᓐᓂ ᒪᓕᒡᓗᑎᑦ ᓄᑖᕐᓄᑦ ᑎᑭᑦᑐᓄᑦ. ᐃᑲᔪᖅᑐᕐᓗᒋᑦ 
ᓄᑖᑦ ᑲᓇᑕᒥ ᑲᓇᑕᒧᑦ, ᒐᕙᒪᒥ ᒐᕙᒪᒧᑦ, ᒐᕙᒪᑐᖃᒃᑯᓂᓪᓗ ᐱᓕᕆᖃᑎᖃᕐᓂᕐᒥᑦ, ᑎᒥᐅᔪᓪᓗ ᐃᓕᓴᕆᔭᐅᓗᑎᑦ 
ᐃᒃᐱᒋᔭᐅᑦᑎᐊᕐᓗᑎᓪᓗ ᓄᓇᖃᖅᑳᖅᓯᒪᔪᑦ ᐊᑐᖃᑦᑕᖅᑕᖏᑦ, ᐃᑲᔪᖅᑐᕐᓗᒋᓪᓗ ᐱᓇᓱᐊᕐᓂᖏᑦ ᓄᓇᖃᖅᑳᖅᓯᒪᔪᑦ 
ᑲᑐᔾᔨᔩᑦ ᐊᑐᖅᑕᐅᔪᓐᓇᖁᓪᓗᒋ ᐊᒃᑐᐃᓂᕐᒧᑦ ᖃᐅᔨᓴᕐᓂᒨᖓᔪᓂᒃ ᑲᒪᒋᔭᐅᕙᓪᓕᐊᔪᓂᒃ. 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᒪᓕᒡᓗᑎᑦ ᐊᔾᔨᐅᖏᑦᑐᓂᒃ ᐱᖅᑯᓯᖏᓐᓂ, ᐅᖃᐅᓯᖏᓐᓂ, ᐅᒃᐱᕆᔭᖏᓐᓂ, 
ᐅᐊᑦᑎᐊᕈᕐᓂᓴᖁᑎᖏᓐᓂ, ᐊᐅᓚᑦᑎᔾᔪᑎᖏᓐᓂ ᐊᒻᒪᓗ ᒪᓕᒐᖅᑎᒎᖓᔪᓂᒃ ᓄᓇᖃᖅᑳᖅᓯᒪᔪᓂᒃ. ᓇᒦᓐᓂᖏᓐᓂ 
ᒪᓕᒃᑐᑦ, ᐊᖏᓪᓕᕚᓪᓕᕐᓗᑎᑦ ᐊᖏᔫᓗᑎᒡᓗ. ᑎᒥᐅᔪᖅ ᐃᓕᓴᖅᓯᓯᒪᔪᑦ ᐅᒃᐱᕆᔭᖏᓐᓂ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᓐᓂ ᐊᒃᑐᐃᓂᕐᒧᑦ ᖃᐅᔨᓴᕐᓂᕐᒧᑦ, ᐊᒻᒪᓗ ᖃᓄᖅᑑᕆᐊᓕᑦ ᐸᖅᑭᔭᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᓐᓂ ᐃᓱᒪᒋᔭᐅᖁᓪᓗᒋᑦ ᑲᙳᓇᖅᑑᓂᖏᓐᓂ ᐊᖏᖅᑕᐅᓯᒪᙱᑦᑐᓂᓪᓗ ᓴᖅᑭᖅᑕᐅᒋᐊᖃᙱᑦᑐᑦ. 
ᓱᓕᔪᓂᑦ ᐅᒃᐱᕆᔭᐅᓕᖅᐸᓪᓕᐊᓗᑎᒃ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐃᑲᔪᕐᓂᖃᕋᔭᖅᑐᑦ ᑎᒥᐅᔪᒥᑦ 
ᓴᖅᑮᓗᑎᑦ ᐊᐅᓚᑦᑎᒍᓐᓇᕐᓗᑎᓪᓗ ᒪᓕᒋᐊᓕᖕᓂᒃ ᐱᔭᕆᐊᓕᖏᓐᓂ ᓄᓇᖃᖅᑳᖅᓯᒪᔪᓄᑦ ᖃᐅᔨᒪᓂᖏᓐᓅᖓᔪᓂᒃ 
ᑲᑐᔾᔨᒍᓐᓇᑦᑎᐊᕐᓗᑎᑦ ᐃᓱᒪᖅᓱᕐᓗᑎᑦ ᑐᑭᖃᑦᑎᐊᖅᑐᓂᓪᓗ ᐃᓱᒪᖃᕆᐊᖃᕋᔭᖅᖢᑎᑦ.

ᐱᓕᕆᐊᖑᓪᓚᕆᒍᒪᔪᑦ: 
 � ᐋᖅᑭᒃᓱᐃᓪᓗᑎᑦ ᓴᓇᕐᕈᑎᒃᓴᓂᒃ ᑎᒥᐅᔪᑉ ᐃᑲᔪᖅᑐᐃᒍᒪᓂᖏᑦ ᐊᐅᓚᑦᑎᒍᓐᓇᕐᓂᖏᑦ ᐱᖃᑕᐅᑎᓪᓗᒋᑦ 

ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᑦ ᐊᒃᑐᐃᓂᕐᒧᑦ ᐊᕕᒃᑐᖅᓯᒪᔪᓂᓪᓗ ᐃᑲᔪᖅᑐᐃᓂᕐᒥᑦ ᒪᓕᒡᓗᑎ ᓇᖕᒥᓂᖅ 
ᒪᓕᒐᖏᓐᓂ, ᐃᓕᖅᑯᓯᖏᓐᓂ ᐊᐅᓚᔾᔪᓯᖏᓐᓂ. ᐊᐳᖅᑕᐅᕈᑕᐅᔪᑦ ᐲᔭᕈᓐᓇᕐᓗᒋᑦ ᑎᒥᐅᔪᑦ ᐊᐅᓚᓂᖏᓐᓂ 
ᐊᒃᑐᐃᓂᖃᕈᓐᓇᖅᑐᓂᒃ

 � ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᑕᒪᒃᑯᐊ ᑲᔪᓯᑦᑎᐊᖁᓪᓗᒋᑦ ᑐᑭᖃᑦᑎᐊᕐᓗᑎᓪᓗ 
ᐃᓱᒪᒋᔭᐅᑦᑎᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᑕᒪᑐᒥᖓ ᐊᒃᑐᐃᓂᓂᕐᒧᑦ ᖃᐅᓴᕐᓂᕐᒥᑦ ᐊᒻᒪᓗ 
ᑭᖑᓂᖓᓂ ᐃᓱᒪᓕᐅᕈᓐᓇᕐᓗᑎᑦ 

 � ᖃᐅᔨᒋᐊᕐᓗᒋᑦ ᐃᓚᖏᓐᓂ ᐱᓕᕆᐊᖑᔪᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐱᖃᓯᐅᑎᓗᒋᑦ ᓄᓇᖃᖅᑳᖅᓯᒪᔪᑦ 
ᖃᐅᒪᓂᖏᑦ

 � ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᓐᓂ ᐃᖏᕐᕋᑦᑎᐊᕋᓗᐊᕐᒪᖔᑕ ᑐᑭᖃᑦᑎᐊᖅᑐᓂᓪᓗ 
ᐃᓱᒪᒋᔭᐅᓂᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐸᕐᓇᐅᑎᓂᒃ ᐊᒻᒪᓗ ᐊᕕᒃᑐᖅᓯᒪᔪᓂᒃ ᖃᐅᔨᓴᕐᓂᕐᒥᑦ 

 � ᒪᓕᔾᔫᒥᓗᑎᑦ ᐱᓕᕆᐊᑦᑎᓐᓂ ᓇᓗᓇᙱᑦᑎᐊᕐᓗᑎᒡᓗ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐃᓱᒪᒋᔭᐅᓗᑎᑦ 
ᐊᒃᑐᐃᓂᕐᒧᑦ ᖃᐅᔨᓴᖅᑕᐅᔪᓂᒃ ᐊᒻᒪᓗ ᐃᓱᒪᓕᐅᕐᓂᕐᒧᑦ 

 � ᐊᐅᓚᓂᐅᔪᑦ ᐱᖅᑯᓯᑦᑎᓐᓂ ᐊᑦᑕᕐᓇᙱᑦᑑᓗᑎᑦ ᐱᔭᕐᓂᕐᓗᑎᓪᓗ, ᓄᓇᖃᖅᑳᖅᓯᒪᔪᑦ ᐊᑲᐃᔪᒦᖁᓪᓗᒋᑦ 
ᐅᓂᒃᑳᕈᓐᓇᑦᑎᐊᖁᓪᓗᒋᑦ ᖃᐅᔨᒪᔭᑐᖃᖏᓐᓂ 

 � ᑲᑎᒪᖃᑎᖃᕐᔫᒥᓗᑎᑦ ᐱᓕᕆᖃᑎᖃᖃᑦᑕᕐᓗᑎᒡᓗ ᒪᑯᓂᖓ ᐱᖅᑯᓯᕆᔭᐅᔪᓂᒃ ᐊᐅᓚᔾᔪᓯᐅᕙᒃᑐᓂᒃ 
ᐱᖃᑕᐅᖁᔭᐅᑐᐊᕋᐃᒃᐸᑕ 



 

8 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ

ᐊᖏᓛᒃᑰᖅᑎᑦᑎᓂᖅ ᓄᓇᖃᖅᑳᖅᑐᓄᑦ ᓯᕗᓕᖅᑎᐅᕙᖕᓂᕐᒧᑦ 
ᐊᒃᑐᖅᓯᓂᕐᒧᑦ ᖃᐅᔨᓴᕐᓂᕆᔭᐅᔪᓂ
ᑎᒥᐅᔪᑦ ᐊᓯᔾᔨᕈᒪᓂᖃᑦᑎᐊᕐᓗᑎᑦ ᐊᐅᓚᑕᐅᒐᓱᖃᑦᑕᕐᓂᕐᒥᑦ ᐊᐅᓚᑕᐅᓪᓗᑎᑦ ᐊᐅᓚᑦᑎᖔᓕᕐᓗᑎᑦ ᓄᓇᖃᖅᑳᖅᓯᒪᔪᓂᒃ. 
ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᐱᓕᕆᖃᑎᖃᐃᓐᓇᕐᓗᑎᑦ ᑎᒥᐅᔪᑦ ᐃᓚᖏᓐᓂ ᖃᐅᔨᓴᕈᓐᓇᖁᓪᓗᒋᑦ ᓄᓇᖃᖅᑳᖅᓯᒪᔪᓄᑦ 
ᐊᐅᓚᑕᐅᓗᑎᑦ ᖃᐅᔨᓴᕐᓂᐅᔪᑦ. ᑕᒪᒃᑯᐊ ᐱᖃᑕᐅᓂᐅᖃᑦᑕᖅᑐᑦ ᐃᑲᔪᖅᑐᐃᓗᑎᑦ ᐊᐅᓚᑕᐅᒐᓱᖃᑦᑕᕐᓂᒥᑦ 
ᐃᒃᐱᒍᓱᒃᑎᐊᓂᖅᓴᐅᖔᕐᓗᑎᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂ ᓇᖕᒥᓂᖅ ᐊᐅᓚᒍᒪᓂᖏᓐᓂ, ᐱᖃᓯᐅᑎᓗᒋᑦ ᓇᖕᒥᓂᖅ 
ᒐᕙᒪᖃᕐᓂᐅᔪᒥᑦ. 

ᐊᑐᕐᓗᒋᑦ ᑕᒪᒃᑯᐊ ᐸᕐᓇᐅᑏᑦ ᑕᐃᒫᒃ ᐊᔾᔨᒌᔾᔫᒥᓗᑎᑦ ᓴᐃᒻᒪᖃᑎᒌᓐᓂᕐᒥᑦ ᐊᒻᒪᓗ ᓯᓚᕐᔪᐊᑉ ᑲᑐᔾᔨᔨᖏᓐᓂ 
ᓇᓗᓇᐃᖅᑕᐅᓯᒪᔪᓂᒃ ᐅᖓᑖᓄᒃᑲᓂᕐᒪᕆᒃ ᐱᓕᕆᐊᕆᔭᕆᐊᓕᖏᓐᓂ ᐱᓕᕆᖃᑦᑕᕐᓗᑎᑦ ᐱᓕᕆᖃᑎᖃᑦᑎᐊᕐᓗᑎᑦ 
ᐊᓯᖏᓐᓂ ᐃᓄᖕᓂᑦ ᐱᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐱᑦᑎᐊᕆᐊᖃᕐᓂᕐᒥᑦ ᐊᖏᕐᕋᑎᓐᓂ. ᑕᒪᓐᓇ ᐱᒻᒪᕆᐅᖕᒪᑦ 
ᐋᖅᑭᒃᓱᐃᓗᑎᑦ ᓄᑖᕐᓂᑦ ᑲᓇᑕᒥ ᑲᓇᑕᒧᑦ, ᒐᕙᒪᒃᑯᓐᓂ ᒐᕙᒪᒃᑯᓐᓂ, ᒐᕙᒪᑐᖃᒃᑯᓂᓪᓗ ᐱᓕᕆᖃᑎᖃᕐᓗᑎᑦ.

ᐱᓕᕆᐊᖑᓪᓚᕆᒍᒪᔪᑦ: 
 � ᐊᖏᕐᓂᐊᕐᒪᖔᑕ ᖃᐅᔨᓇᓱᐊᕐᓗᒋᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔩᑦ ᐊᒃᑐᖅᑕᐅᓂᐊᕐᓂᕐᒧᑦ ᐊᒻᒪᓗ ᐊᕕᒃᑐᖅᓯᒪᔪᓄᑦ 

ᖃᐅᔨᓴᕐᓂᐅᒐᔭᖅᑐᒥᑦ

 � ᐃᑲᔪᖅᑐᐃᓗᑎᑦ ᐱᓕᕆᖃᑎᒌᖕᓂᕐᒥᑦ ᓄᓇᖃᖅᑳᖅᑐᓄᑦ ᐊᐅᓚᑕᐅᓗᑎᑦ ᖃᐅᔨᓴᕐᓂᐅᔪᑦ

 � ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᐱᖃᓯᐅᑎᓗᒋᑦ, ᐊᒃᑐᐃᓂᖃᕐᓂᐅᔪᑦ ᐊᕕᒃᑐᖅᓯᒪᔪᓂᓪᓗ 
ᖃᐅᔨᓴᖅᑕᐅᓂᖏᓐᓂ, ᖃᐅᔨᓴᖅᑕᐅᒌᖅᑐᓪᓗ ᓄᓇᖃᖅᑳᖅᑐᓄᑦ, ᑕᒪᒃᑯᐊᓗ ᒪᓕᒃᑎᐊᕋᓗᐊᕐᒪᖔᑕ ᒐᕙᒪᑐᖃᒃᑯᓐᓂ 
ᐃᓱᒪᓕᐅᕐᓂᐊᖅᑎᓪᓗᒋᑦ

 � ᐱᓕᕆᓇᓱᐊᕐᓗᑎᑦ ᓄᓇᖃᖅᑳᖅᑐᕕᓃᑦ ᐱᔪᒪᔭᖏᓐᓂ ᐱᓇᓱᐊᕐᓗᑎᑦ, ᐱᔪᒪᔭᖅᓱᕐᓗᑎᓪᓗ, ᐃᓱᒪᒋᔭᐅᒋᐊᖃᖅᖢᑎᒡᓗ 
ᐃᓗᓕᖏᑦ ᐸᕐᓇᐅᑎᓃᑦᑐᓂᒃ ᐊᑐᐃᓐᓇᐅᑎᑕᐅᓂᖏᓐᓂᓪᓗ ᑎᒥᐅᔪᓄᑦ ᐊᐅᓚᑕᐅᔪᓂᒃ ᖃᐅᔨᓴᕐᓂᕐᒥᑦ 
ᕿᒥᕐᕈᔭᐅᓂᖏᓐᓂᓪᓗ ᐸᕐᓇᑦᑏᑦ

 � ᐱᕕᖃᖅᑎᑕᐅᓗᑎᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᑦ ᑐᓴᖅᑎᑦᑎᒍᓐᓇᕐᓗᑎᑦ ᒐᕙᒪᑐᖃᒃᑯᓐᓄ ᐃᓱᒪᓕᐅᕐᓂᐊᖅᑎᓪᓗᒋᑦ 
ᑎᑎᕋᖅᑎᓪᓗᒋᓪᓗ 

 � ᐱᖃᑕᐅᑎᑦᑎᑦᑎᐊᕐᓗᑎᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᓐᓂ ᑭᖑᓂᖓᓂ ᐃᓱᒪᓕᐅᕇᖅᓯᒪᑎᓪᓗᒋᑦ ᐊᒃᑐᖅᑕᐅᓂᕐᒧᑦ 
ᖃᐅᓴᕐᓂᕐᒨᖓᔪᓂᒃ

ᐃᓕᓐᓂᐊᖅᑎᑦᑎᓂᖅ, ᐅᔾᔨᕈᓱᖕᓂᖅ ᐊᒻᒪ ᐃᓚᓕᐅᔾᔨᓂᖅ
ᑎᒥᐅᔪᑦ ᐱᕙᓪᓕᐊᒍᓐᓇᕐᓗᑎᑦ ᐊᐅᓚᑦᑎᓗᑎᒡᓗ ᐃᖅᑲᓇᐃᔭᕐᕕᖕᓂᑦ ᒪᓕᒃᑲᔭᖅᑐᓂᒃ ᐊᔾᔨᒌᙱᑦᑐᕈᓘᔭᓐᓂᑦ 
ᐃᓄᖕᓂᑦ ᐃᓚᒋᔭᐅᔪᓂᒃ ᑲᓇᑕᒥ. ᐃᓚᒋᖃᓯᐅᑎᒻᒪᒋᑦ ᐱᓕᕆᓂᐊᕐᓗᓂ, ᐊᖏᓂᖅᓴᓂᑦ ᑕᑯᓐᓇᕐᓂᖅᓴᐅᓗᑎᓪᓗ 
ᓄᓇᖃᖅᑳᖅᓯᒪᔪᓂᒃ ᐃᒻᒥᓂᑐᐊᖅ ᑕᑯᓐᓇᖏᓪᓗᑎᑦ ᑎᒥᐅᓂᖏᓐᓂ, ᑭᓯᐊᓕ ᐃᓚᒋᔭᐅᓂᖏᓐᓂ ᐃᑲᔪᖅᑐᖅᑕᐅᓂᖏᓐᓂᓪᓗ 
ᐃᖅᑲᓇᐃᔭᖅᑎᐅᑎᓪᓗᒋᑦ. ᑕᒪᓐᓇ ᑐᑭᓕ ᐸᕐᓇᐅᑎᓕᐅᕐᓗᑎᑦ ᐊᐳᖅᑕᕈᑕᐅᕙᒃᑐᑦ ᐲᔭᕐᓗᒋᑦ ᓄᓇᖃᖅᑳᖅᑐᕕᓃᑦ 
ᕿᓂᖃᑦᑕᑎᓪᓗᒋᑦ, ᑎᒍᓯᖃᑦᑕᕐᓗᑎᑦ ᐃᖅᑲᓇᐃᔭᖅᑎᖏᓐᓂᓪᓗ ᐱᓯᒪᑦᑏᓐᓇᕐᓗᑎᑦ ᑎᒥᐅᓪᓗᑎᑦ. ᑐᑭᖃᕐᒥᔪᖅ 
ᖃᐅᔨᓴᖃᑦᑕᕐᓗᑎᑦ ᒪᓂᒪᔾᔪᑎᒃᓴᓂᒃ ᐃᖅᑲᓇᐃᔭᖅᑎᑖᖅᑐᕋᓱᐊᖅᑎᓪᓗᒋᑦ ᐃᖅᑲᓇᐃᔮᕆᔪᒪᔭᒥᓂᒃ ᐱᓇᓱᐊᖅᑎᓪᓗᒋᑦ 
− ᐃᓅᓯᖏᓐᓂᓪᓗ ᑎᒥᐅᔫᑉ ᐱᓕᕆᐊᒃᓴᖏᓐᓂ ᒪᑭᑎᑦᑎᖃᑦᑕᕐᓗᑎᑦ ᐊᔾᔨᐅᖏᑦᑐᓂᒃ ᐃᖅᑲᓇᐃᔭᕐᕕᖕᓂᑦ 
ᑐᙵᓇᖅᑎᑦᑎᓗᑎᒃ ᐃᑲᔪᖅᑐᐃᖃᑦᑕᕐᓗᑎᒡᓗ ᐃᖅᑲᓇᐃᔭᖅᑎᓕᒫᑦᑎᐊᕐᓂᑦ.

ᐊᓯᖏᓐᓂ ᓴᓂᕐᕙᐃᑦᑎᐊᕐᓗᑎᑦ ᐃᑲᔪᖅᑐᐃᔾᔪᑎᓂᒃ, ᐃᒃᐱᒍᓱᑦᑎᐊᕐᓂᕐᒥᑦ ᐃᓚᓕᐅᔾᔨᓂᕐᒥᓪᓗ ᐃᖅᑲᓇᐃᔭᕐᕕᖕᓂᑦ 
ᐱᐅᓯᕚᓪᓕᑲᓐᓂᖁᓪᓗᒋᑦ ᐱᖅᑯᓯᖏᓐᓂ ᐊᑐᕈᓐᓇᖅᑐᓂᒃ ᑲᒪᒋᔭᐅᓗᑎᓪᓗ ᑕᒪᒃᑯᐊ ᐃᓚᐃᓐᓈᖅᑏᑦ 
ᐅᕕᓂᖃᑎᒋᙱᑕᕕᓂᒃ, ᑕᑉᐲᖃᑦᑕᖅᑐᓂᒃ ᐊᒻᒫᓘᓐᓃᑦ ᑕᐃᒪᐃᓪᓗᐊᑎᑦᑎᖏᑦᑐᓂᒃ ᑎᐅᒥᔫᑉ ᐃᓗᐊᓂ. 
ᑕᒪᓐᓇ ᐃᓕᓐᓂᐊᑎᑦᑎᑲᓐᓂᖃᑦᑕᕐᓂᐅᔪᓂᑦ ᐃᓂᖅᓴᐅᓗᑎᑦ. ᐃᓚᐅᓕᐅᔾᔨᒻᒥᔪᖅ ᖃᐅᔨᓴᖃᑦᑕᕐᓗᑎᑦ 
ᐃᖅᑲᓇᐃᔭᕐᕕᑦᑎᐊᕙᐅᖁᓗᒋᑦ ᐃᖅᑲᓇᐃᔭᖅᑎᓄᑦ ᐊᔾᔨᐅᙱᑦᑐᓄᑦ ᓄᓇᖃᖅᑳᖅᓯᒪᔫᑉ ᐱᖅᑯᓯᖏᓐᓂ ᐊᑐᖃᑦᑕᖅᑕᖏᓐᓂ, 
ᐅᖃᐅᓯᖏᓐᓂ, ᓴᓇᙳᐊᕐᓂᕐᒥᑦ, ᐊᔪᕐᓇᙱᒐᐃᒃᐸᓪᓗ, ᓄᓇᒦᖃᑦᑕᖅᓯᒪᓂᖏᓐᓂ.

ᐱᓕᕆᐊᖑᓪᓚᕆᒍᒪᔪᑦ: 
 � ᐊᑐᓕᖅᑎᑦᑎᓗᑎᑦ ᑎᒥᔪᑦ ᐃᖅᑲᓇᐃᔮᕐᓂᑦ ᑕᐃᒪᐃᓪᓗᐊᑎᑦᑎᓂᕐᒥᑦ, ᐊᔾᔨᐅᖏᑦᑐᓂᒃ ᐃᓚᓕᐅᔾᔨᓂᕐᒥᓪᓗ 

ᐱᒋᐊᕈᑎᓂᒃ ᐸᕐᓇᐅᑎᓕᐅᕐᓗᑎᑦ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐃᖅᑲᓇᔭᐃᖅᑎᓂᒃ

 � ᐊᑐᓕᖅᑎᑕᐃᓐᓇᕆᓗᒋᑦ ᐸᕐᓇᐅᑏᑦ ᑎᑎᕋᖅᓯᒪᔪᑦ ᐊᒥᓱᑦ ᓂᐲᑦ ᐊᑕᐅᓯᕐᒥᑦ ᐃᓱᒪᓖᑦ: ᐊᖅᑯᑕᐅᔪᖅ 
ᓴᐃᒻᒪᖃᑎᒌᖕᓂᕐᒧᑦ ᐅᓂᒃᑳᑦ—ᑐᕌᖓᔪᖅ ᑲᒪᒋᔭᐅᖁᓪᓗᒋᑦ ᐊᒃᓱᕉᑕᐅᕙᒃᑐᑦ ᐊᐳᖅᑕᕈᑕᐅᕙᒃᑎᓪᓗ 
ᓄᓇᖃᖅᑳᖅᓯᒪᔪᓄᑦ ᑭᒃᑯᑐᐃᓐᓇᕐᓂᑦ ᐸᕐᓇᐅᑎᓂᒃ-ᐋᖅᑭᓗᑎᓪᓗ ᑎᒥᐅᔪᓂᒃ ᓄᓇᖃᖅᑳᖅᓯᒪᔪᓄᑦ 
ᐃᖅᑲᓇᐃᔮᕆᔭᐅᔪᓇᖅᑐᓂᒃ ᐊᐅᓚᑦᑎᒍᓐᓇᓂᕐᒧᑦ ᐃᑲᔪᖅᑐᖅᑕᐅᓗᑎᑦ ᐱᓕᕆᐊᖏᓐᓂ 

 � ᒪᓕᑦᑎᐊᕐᓗᑎᑦ ᓱᓕᔪᓂᒃ ᓴᐃᒻᒪᖃᑎᒌᖕᓂᒧᓪᓗ ᑭᓪᓕᓯᓂᐊᖅᑏᑦ ᐱᒋᐊᖁᔨᕗᑦ 57, ᐃᓕᓐᓂᐊᑎᑦᑎᓗᑎᒃ ᑎᒥᐅᔪᑦ 
ᐃᖅᑲᓇᔭᐃᖅᑎᓕᒫᖏᓐᓂ, ᐊᖏᔪᖅᑲᐅᑎᓂᓪᓗ, ᖁᕝᕙᓯᒃᑐᐃᓪᓗ ᐅᔾᔨᕈᓱᑦᑎᑲᓐᓂᕐᓗᒋᑦ ᓄᓇᖃᖅᑳᖅᓯᒪᔪᓂᒃ, 
ᐱᓕᕆᖃᑎᖃᖃᑦᑕᕐᓂᖏᓐᓂ ᑲᓇᑕᒥ, ᖃᐅᔨᒪᓂᖏᓐᓂᓪᓗ ᐱᖅᑯᓯᖏᓐᓂᓪᓗ. ᐃᓕᓐᓂᐊᑲᐃᓐᓇᖅᑎᑕᐅᖃᑦᑕᕐᓗᒋᑦ 
ᒪᑯᓂᖓ, ᐊᔪᕐᓇᙱᓐᓂᓕᒫᖓᓐᓂ, ᓴᓇᔭᐅᓯᒪᑦᑎᐊᖅᑐᓂᑦ ᑕᐃᒃᑯᓄᖓ ᑐᕌᖓᔪᓂᒃ ᐱᓕᕆᐊᕆᔭᒋᐊᓕᓐᓂ 
ᓇᓗᓇᐃᔭᖅᓯᒪᔪᓂᒃ ᐃᓄᖏᓐᓄᑦ

 � ᓴᖅᑭᔮᖅᑎᑲᓐᓂᕐᓗᒋᑦ ᓄᓇᖃᖅᑳᖅᓯᒪᔪᑦ ᐱᖅᑯᓯᖏᑦ ᐅᖃᐅᓯᖏᓪᓗ, ᐃᑲᔪᖅᑐᕐᓗᒋᓪᓗ ᓇᖕᒥᓂᖁᑎᖃᖅᑐᑦ 
ᓄᓇᖃᖅᑳᖅᓯᒪᔪᑦ ᑎᒥᐅᔪᓂᒃ, ᒪᑯᓂᖓᓗ ᑲᑎᒪᓂᐅᔪᓂᒃ, ᖄᖐᓐᓇᐃᙱᑐᐊᕋᓗᐊᖅᐸᑕ, ᑲᓇᑕᐅᑉ ᒐᕙᒪᒃᑯᖏᑦ 
ᑐᕌᒐᖏᑦ ᓂᐅᕕᕐᓂᕐᒧᑦ ᓄᓇᖃᖅᑳᖅᓯᒪᔪᓂᒃ ᓇᖕᒥᓂᖁᑎᓕᖕᓄᑦ, ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᖃᑦᑕᕐᓗᑎᑦ 
ᑐᓴᖅᑕᐅᖃᑦᑕᕐᓗᑎᑦ ᓄᓇᖃᖅᑳᖅᓯᒪᔪᑦ ᓂᐱᖏᑦ

https://www.canada.ca/en/government/publicservice/wellness-inclusion-diversity-public-service/diversity-inclusion-public-service/knowledge-circle/many-voices.html
https://www.canada.ca/en/government/publicservice/wellness-inclusion-diversity-public-service/diversity-inclusion-public-service/knowledge-circle/many-voices.html
https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf


 

10 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ

ᐊᑐᓕᖅᑎᑕᐅᔪᑦ
ᐸᕐᓇᑦᑏᑦ ᐃᖅᑲᓇᐃᔭᖅᑏᑦ ᑎᒥᐅᔪᓂᒃ ᐋᖅᑭᒃᓱᖅᑕᐅᓗᑎᑦ ᕿᓚᒥᒧᑦ, ᐊᑯᓐᓇᕿᔪᓄᑦ, ᐊᑯᓂᐅᔪᓄᓪᓗ ᐱᒋᐊᕈᑎᒃᓴᓄᑦ 
ᐸᕐᓇᐅᑎᓂᒃ ᐊᑐᐊᕈᑎᐅᒐᔭᖅᑐᑦ ᐃᖅᑲᓇᔭᐃᖅᑎᓄᑦ ᐊᖏᔪᖅᑳᓄᓪᓗ ᐊᑐᓕᖅᑎᑦᑎᓂᖏᓐᓂ. ᐱᒋᐊᕈᑎᒃᓴᖏᑦᑕ 
ᐸᕐᓇᐅᑎᖏᑦ ᐃᓱᒪᒋᔭᐅᒐᔭᖅᑐᑦ ᐊᕕᒃᑐᖅᓯᒪᔪᓂᒃ ᐊᑐᖅᐸᒃᑕᖏᓐᓂ ᐊᑐᖅᓯᒪᔭᖏᓐᓂᓪᓗ, ᐊᒻᒪᓗ ᐊᔾᔨᐅᖏᑦᑐᓂᒃ 
ᐱᔭᕆᐊᖃᖅᑕᖏᓐᓂ ᑎᒥᐅᔫᑉ ᐊᕕᒃᑐᖅᓯᒪᔫᓪᓗ.  

ᖃᓄᐃᓕᖓᓂᖏᑦ
ᐃᓚᒋᖃᓯᐅᑎᒻᒪᒍ ᑲᔪᓯᑦᑎᐊᕈᒪᔭᑦᑎᓐᓂ ᐱᓕᕆᐊᑦᑎᓐᓂ, ᑎᒥᐅᔪᑦ ᐱᐅᓂᖅᐹᓐᓂᒃ ᐋᖅᑭᒃᓱᐃᓇᓱᐊᕐᓂᐊᖅᑐᑦ 
ᐊᖏᓂᖅᐹᓂᓪᓗ ᐱᓕᕆᔪᓐᓇᑦᑎᐊᕐᓗᑎᑦ. ᑕᒪᒃᑯᐊᓗ ᐆᒃᑐᕋᖅᑕᐅᓗᑎᑦ ᑲᓄᑎᒋ ᑲᔪᓯᑦᑎᐊᕐᒪᖓᑕ ᐊᕐᕌᒍᑕᒪᕐᓗ 
ᐱᕙᓪᓕᐊᔪᑦ ᐅᓂᒃᑳᓕᐊᕆᔭᐅᖃᑦᑕᕐᓗᑎᑦ, ᐱᒋᐊᕐᓗᒍ 2024-25 ᐊᕐᕌᒍᖓᓐᓂ.

ᐊᔾᔨᖑᐊᑦ

ᐊᒃᑐᐃᓂᕐᒧᑦ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ ᑲᓇᑕᒥ ᐃᖅᑲᓇᐃᔭᖃᑎᖃᖅᑐᑦ ᓄᓇᖅᑲᖅᑳᖅᓯᒪᔪᓂᒃ-ᓇᖕᒥᓂᖁᑎᒋᔭᐅᔪᑦ ᑲᒻᐸᓂ 

ᓴᕿᑦᑎᓪᓗᑎᒃ ᖃᕆᓴᐅᔭᒃᑯᑦ ᑎᑎᕋᐅᔭᖅᓯᒪᔪᑦ ᓴᐃᒪᖃᑎᒌᖕᓂᕐᒧᑦ ᐱᓕᕆᐊᖑᓂᐊᖅᑐᓂᒃ. ᐅᑯᐊ ᓂᕐᔪᑎᑦ-ᒪᓕᒃᑐᑦ ᓴᕿᑎᑦᑎᓯᒪᔪᑦ 

ᐆᒪᔪᑦ ᑕᒪᕐᒥᒃ ᐊᑐᖅᑕᐅᓲᑦ ᓄᓇᖅᑲᖅᑳᖅᓯᒪᔪᓂᑦ ᑲᓇᑕᒥ ᑭᒡᒐᖅᑐᖅᖢᑎᒃᓗ ᓄᓇ, ᓯᓚ, ᐊᒻᒪᓗ ᐃᒪᖅ. ᐱᔨᑦᑎᕋᖅᑐᑦ 

ᐃᖃᐃᑎᑦᑎᓪᓗᑎᒃ ᐅᕙᑦᑎᓐᓂᒃ ᓇᔪᖅᕕᐅᔪᑦ ᓴᐳᒻᒥᔭᕆᐊᖃᖅᑕᕗᑦ ᑕᐃᒪᓗ ᐱᓕᕆᐊᒃᓴᑦᑎᓐᓄᑦ ᐱᓕᕆᐊᖃᖅᑎᓪᓗᑕ. ᑕᖅᓴᖓ 

ᑭᒡᒐᖅᑐᖅᑐᖅ ᐊᔾᔨᒌᓐᖏᑑᑕᐅᖕᒪᑕ ᐃᓄᐃᑦ ᑕᒪᐃᓐᓂ ᑲᓇᑕᒥ ᐊᒻᒪᓗ ᐃᓚᖃᖅᑐᖅ ᑲᔪᕐᒥᒃ, ᑭᒡᒐᖅᑐᐃᔪᖅ ᐃᓚᖓᓂᒃ ᐃᑯᒪ, ᑖᓐᓇ 

ᖄᖓ ᐊᒪᕈᖑᐊᖅ ᐊᖕᒪᓗᖅᑐᒦᑦᑐᖅ ᓴᓇᓯᒪᔪᒥ. ᐅᑯᐊ ᐊᒥᓱᑦ ᓂᕐᔪᑎᑦ ᖃᓄᕆᑦᑐᑐᐃᓐᓇᓂ ᓇᒥᑐᐃᓐᓇᖅ ᓇᔪᖅᕕᓕᑦ, ᐊᒪᕈᖅ 

ᐃᖃᐃᑎᑦᑎᕗᖅ ᐅᕙᑦᑎᓐᓂ ᑲᑐᔾᔨᓲᖑᒐᑦᑕ ᐊᑐᓕᖅᑕᐅᑎᑦᑎᓪᓗᑕ ᓴᐃᒪᖃᑎᒌᖕᓂᕐᒧᑦ ᑕᒪᐃᓐᓂ ᐱᓕᕆᕕᒋᔭᓕᒫᑦᑎᓐᓂ ᑲᓇᑕᒥ, 

ᑕᐃᒪᓗ ᐊᖕᒪᓗᖅᓯᓯᒪᓂᖓ ᐱᓯᒪᓂᖃᖅᑐᖅ ᑲᑎᖓᑦᑎᐊᕐᓂᑦᑎᓐᓂᒃ ᐊᒻᒪᓗ ᐊᑕᔪᐃᓐᓇᐅᓂᑦᑎᓐᓂᒃ ᐅᕙᑦᑎᓐᓄᑦ ᑕᒪᐃᓐᓄᑦ 

ᐃᓅᓯᕐᒧᑦ. 

10 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ



 

11 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ



 

12 • ᐊᒃᑐᖅᑕᐅᔪᓂᒃ ᖃᐅᔨᓴᖅᑎᒃᑯᑦ ᑲᓇᑕᒥ ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᐸᕐᓇᐅᑎᑦ

